
Бұл мақалада кəдімгі қарағай (Pinus sylvestris L.) біржылдық сеппелерінің өсуіне «Agro-MIX», 
«Agrarka» жəне «Эпин» биопрепараттардың əсері зерттеу мақсатында 2022 жылы жүргізілген жас 
ғалымдарға арналған С. Сейфуллин атындағы ҚАТУ-дың қаржылық қолдауымен, № 2ВГФ/21 ішкі 
гранттық қаржыландыру шеңберінде жүзеге асырылып жатқан ғылыми зерттеу жұмыстардың 
мəліметтері келтірілген. Зерттеу жұмысы Ақмола облысы, Бурабай ауданы, Щучинск қаласы 
аумағында орналасқан орман тұқымбағында жүргізілді. Орман тұқымбағында жалпы көлемі 0,4 га 
аудан зерттеуге алынып оның 0,2 га-на Pinus sylvestris L. тұқымдары алдын ала өңделіп себілді. 
Осыған дейін басқа басылымдарда осы зерттеу жұмысының кейбір мəліметтері жарияланған, бірақ 
бұл жұмыста тек бір зерттеу нысанын, яғни Pinus sylvestris L. сеппе көшеттеріне толық талдау 
жүргізілген мəліметтері келтірілді. Сеппе көшеттердің маусымдық өсуі мен физиологиялық дамуы 
жəне биохимиялық белсенділікті бағалау үшін хлорофиллдің құрамы зерттелді. Сынақ үлгілеріне 
қолданылған биологиялық препараттарды өзара жəне бақылау нұсқаларымен салыстыра талдау 
жасалынды. Талдау сеппелердің биоммассасына, өсіміне жəне өміршеңдігіне жүргізілді. Тəжірибелік 
жұмыстарды жүргізу жалпыға ортақ əдістер бойынша топырақ өңдеу, себу жəне қүтім жұмыстары 
жүргізілді. Сызықты диагональ əдісі бойынша үлгілер салынып мəліметтер маусым бойы жиналды. 
Статистикалық мəліметтерді өңдеу SPSS, STATISTICA 13, SNEDECOR бағдарламалық пакетінің 
көмегімен жүзеге асырылды. 

Түйінді сөздер: Pinus sylvestris L., сеппелер, Agro-MIX, Agrarka, Эпин. 

В данной статье приведены исследования влияние биопрепаратов «Агро-МИКС», «Аграрка» 
и «Эпин» на рост однолетних сеянцев сосны обыкновенной (Pinus sylvestris L.) в 2022 г. при 
финансовой поддержке КАТУ им. С. Сейфуллина молодых ученых о научно-исследовательских 
работах, выполненных в рамках внутреннего грантового финансирования № 2ВГФ/21. Исследова-
тельская работа проводилась в лесном питомнике, расположенном в г. Щучинске Бурабайского 
района Акмолинской области. В лесном питомнике обследована общая площадь 0,4 га, из них 0,2 га 
предварительно обработаны и засеяны семенами Pinus sylvestris L. Некоторые подробности этой 
исследовательской работы публиковались в других изданиях, но в данной работе полностью 
проанализирован только один объект исследования – сеянцы Pinus sylvestris L. Изучали состав 
хлорофилла для оценки сезонного роста и физиологического развития, а также биохимический 
активности сеянцев. Биопрепараты, использованные в опытных образцах, сравнивали друг с 
другом и с контрольными вариантами. Анализировали биомассу, рост и жизнеспособность 
проростков. Обработку почвы, посев и уход проводили по общепринятым методом проведения 
опытных работ. Выборки строились по линейно-диагональному методу, и данные собирались в 
течение всего сезона. Обработку статистических данных проводили с помощью программ SPSS, 
STATISTICA 13, SNEDECOR. 

Ключевые слова: Pinus sylvestris L., саженцы, Agro-MIX, Agrarka, Эпин. 

This article presents studies of the effect of biological products "Agro-MIKS", "Agrarka" and "Epin" on 
the growth of annual seedlings of Scots pine (Pinus sylvestris L.) in 2022 with the financial support of KATU 
named after. S. Seifullin of young scientists about research work carried out within the framework of internal 
grant funding No. 2VGF/21. The research work was carried out in a forest nursery located in the city of 
Schuchinsk, Burabay district, Akmola region. In the forest nursery, a total area of 0,4 ha was surveyed, of 
which 0.2 ha was pre-treated and sown with seeds of Pinus sylvestris L. Some details of this research work 
were published in other publications, but in this paper only one object of study, seedlings of Pinus sylvestris 
L., was fully analyzed. The composition of chlorophyll was studied to assess seasonal growth and 
physiological development, as well as the biochemical activity of seedlings. The biological products used in 
the experimental samples were compared with each other and with control options. The biomass, growth 
and viability of seedlings were analyzed. Soil cultivation, sowing and care were carried out according to 
generally accepted methods of experimental work. The samples were built according to the linear-diagonal 
method, and the data were collected throughout the season. Statistical data were processed using the 
SPSS, STATISTICA 13, and SNEDECOR programs. 

Key words: Pinus sylvestris L., seedlings, Agro-MIX, Agrarka, Epin. 
 

Кіріспе. Қазіргі уақытта орман қорының жалпы ауданы 30047,7 мың гектарды немесе 
республика аумағының 11% алып жатыр, оның орманмен қамтылған ауданы 4,9%, яғни 13316,9 мың 
гектарды құрайды. Елімізде ормандарды молықтыру жəне қалпына келтіру бағытында көптеген 
бағдарламалар мен жұмыстар жүргізілуде. Орман өсіруде негізгі орман отырғызу материалы ол сеппе 
жəне тікпе көшеттер. Осы материалдарды көшетжай жағдайында тиімді, сапалы, зиянкестер мен 
ауруларға төзімді жəне өміршеңдігін жоғалтпай өсіру əрқашан өзекті. 

Жасанды орманды қалпына келтіру табыстылығы отырғызылатын материалдың сапасымен 
анықталады, ол бірқатар факторлармен, соның ішінде топырақ құнарлығымен, қылқан жапырақты 
тұқымдастардың көшеттерінің аурулар кешеніне бейімділігімен байланысты. Бұл мəселелерді шешу 

жолдарының бірі – тұқымның өнуін тездететін, негізгі орман құраушы түрлердің отырғызу материал-
дарының өсуі мен дамуын жақсартатын, көшеттерге қоршаған ортаның қолайсыз факторларының 
əсерін азайтатын биологиялық белсенді заттарды қолдану [1, 53 б.]. Қылқан жапырақты өсімдіктердің 
көшеттерін өсірудің интенсивті технологияларын қолдану тұқымдар мен өсімдіктерді өңдеу үшін 
əртүрлі химиялық заттарды қолдануды қамтиды. Мақсатты сипаттамаларға сəйкес бұл қорлар 
тыңайтқыштар, пестицидтер, өсу стимуляторлары болып бөлінеді. Соңғысына көбірек көңіл бөлінуде, 
ауыл жəне орман шаруашылығында практикалық қолданыс тапқан жаңа экологиялық таза 
препараттар əзірленуде [2, 41 б., 3, 255 б., 4, 531 б.]. Бұл препараттарды егіс алдындағы өңдеуде 
қолданудың мақсаты – тұқымның өну энергиясын арттыру, өсімдіктердің өсуін ынталандыру жəне 
ашық жерде өсірудің бастапқы кезеңінде оларды аурулардан қорғау. Дəстүрлі қолданылатын 
минералды тыңайтқыштар мен пестицидтерден айырмашылығы, бұл заттар көбінесе табиғи текті 
органикалық заттардан синтезделеді, сондықтан олар өндіріс көлемін ұлғайту мүмкіндігіне ие, 
сонымен қатар өсімдіктерді қоршаған ортаның қолайсыз факторларынан қорғауға қабілетті 
экологиялық таза болып табылады [5, 82 б.]. 

Орман көшетжайларында қылқан жапырақты отырғызу материалын өсіру үшін осы уақытқа 
дейін аз өсу стимуляторлары əзірленген. Кейде қылқан жапырақты тұқымдардың көшеттерін өсіру 
үшін ауыл шаруашылығына əзірленген өсу стимуляторлары ұсынылады – эпин, циркон жəне т.б. [6, 83 
б.]. Бірақ қылқан жапырақты ағаш түрлерінің дəстүрлі ауыл шаруашылығы үшін əзірленген 
препараттар ауылшаруашылық жəне техникалық дақылдарға қарағанда басқаша əсер беруі мүмкін. 
Сонымен қатар, тұқымбақтарда қылқан жапырақты түрлердің отырғызу материалын өсіру бірнеше (2-
4) жылға созылады жəне, тиісінше, өсімдіктер ауа-райының жəне эдафикалық факторлардың 
маусымдық өзгерістерін бастан кешіреді. Осы зерттеу нəтижелерінің кəдімгі қарағайдан басқа, жеуге 
жарамды ұшқат жəне кəдімгі таңқурай тұқымдас өсімдіктерінің қысқаша маусымдық сынақ мəліметтері 
осыған дейін жарияланған [7, 165 б.]. Сондай-ақ, қылқан жапырақты ағаш түрлерінің, соның ішінде 
қарағайдың көп мөлшерде микотрофты екенін ескеру қажет [8, 156 б.]. Тіршіліктің 1-ші жылының 
соңына қарай бұл түрлердің өскіндерінің тамырларында эктотрофты микориза пайда болады. 
Өсімдіктердің тамыр жүйесінің микориздену үрдісі қылқан жапырақты өсімдіктердің қоректену сапасын 
жақсартатын жəне трансплантация кезінде олардың бейімделу қабілетін арттыратын маңызды 
факторлардың бірі болып табылады. Қазіргі уақытта тамыр жүйесінің микориздену деңгейі жоғары 
стандартты отырғызу материалын алуға мүмкіндік беретін əртүрлі əдістер мен технологиялар 
зерттелуде [9, 78 б., 10, 50 б., 11, 2387 б.]. Осыған байланысты өсу стимуляторларының қылқан 
жапырақты тұқымдастарының көшеттерінің тамыр жүйесінің микоризленуіне əсерін жəне оларды 
тұқымбақтарда көшеттерді өсіру үшін пайдалану мүмкіндігін зерттеу өзекті болып табылады. 

Біздің зерттеуіміздің мақсаты аgro-mix, аgrarka жəне эпин биопрепараттарының P. sylvestris L. 
сеппе көшеттерінің өсу үрдісіне əсерін зерттеуге жəне стимуляторлы əсер ететін дозаларды 
анықтауға арналған.  

Бір жасар P. sylvestris L. сеппекөшеттерінің жер үсті бөлігінің биіктігін, тамыр мойнының 
диаметрі, негізгі тамырдың ұзындығы бойынша өсуіне аgro-mix, аgrarka жəне эпин препараттарының 
əсерін зерттеу мақсатында жас ғалымдардың ғылыми зерттеу жұмысы ұйымдастырылды. 

Мəліметтер мен əдістер. Зерттеу үшін препараттың сулы ерітіндісінің келесі концентра-
циялары алынды: аgro-mix – 2%, 6% жəне 10% (сынақ); аgrarka – 0,5%, 1,5% жəне 2,5% (сынақ); эпин 
– 0,1%, 0,2% жəне 0,3% (сынақ). Сумен өңделген көшеттер бақылау ретінде қызмет етті. Зерттеу 
нысандары: P. sylvestris L., L. edulis L. жəне R. idaeus L., бірақ бұл мақалада тек бірінші тұқымдас 
қəдімгі қарағайдың мəліметтері келтірілген. Бурабай ауданы, Щучинск қаласы аумағында орналасқан 
«Республикалық орман селекциялық тұқым өндірісі орталығы» Республикалық мемлекеттік қазыналық 
мекемесінің солтүстік аймақ филиалының ("РОСТӨО" РМҚК САФ) орман тұқымбағында 2022 жылы 
мамыр айында P. sylvestris L. тұқымдары 0,2 га ауданға, механикаландырылған əдіспен 5 сызықты, 
қатарлы жолақпен егілді (N: 52.951859, E: 70.272170). Себу материалы, алдын ала үш ай бойы 
арнайы қар астында (стратификациялау əдісі) сақталып, себу алдында тұқымды əртүрлі аурулар мен 
зиянкестерден қорғау мақсатында арнайы препараттармен белгілі бір мөлшерде өңделді. Ашық 
топыраққа себілген P. sylvestris L. тұқымдарынан өсіп шыққан сеппелерді маусым бойы биопрепа-
раттардың жоғарыда келтірілген мөлшерлемелерінде сынақ ауданшаларына бөлу арқылы өңделді (1-
суретте). Сынақ алаңшаларынан мəліметтер əр апта сайын маусым бойы бақылау, өлшеу, есептеу 
жəне т.б. əдістермен жүргізілді. Статистикалық мəліметтерді өңдеу жалпыға ортақ Microsoft Excel 
2010, SPSS, STATISTICA 13, SNEDECOR бағдарламалық пакетінің көмегімен жүзеге асырылды. 

Нəтижелер жəне талдаулар. Механикалық əдіспен P. sylvestris сеппекөшеттері 0,2 га ауданға 5 
қатарлы жолақ əдісімен себілген, 14 жолақтан құралды. Кəдімгі қарағай сеппелеріне сынақ жəне 
бақылау жүргізу мақсатында сынақ алаңшаларына бөлінді. Өлшемдері 1 х 1 м2 болатын 9 сынақ жəне 
3 бақылау алаңшалары үш қайталамадан құрылып, əр алаңша өзіне белгіленген биопрепаратпен 
мөлшерлемеге сəйкес аптасына екі мəрте суарылды. 

а b c 

 

1- сурет – P. sylvestris сеппелерін өсіру: а – 2-3 апталық сеппелер;  
b жəне с – сеппелердің морфологиялық көрсеткіштерін өлшеу 

 
Биопрепараттармен өңделген сынақ аудандарының топырағы зертханалық жағдайда 

гранулометриалық құрамы Н. А. Качинскийдің əдісімен, физика-химиялық қасиеттерін рН потенцио-
метриялық əдіспен, жұтылған негіздердің қосындысын тригонометриялық əдіспен, гумусты И. В. 
Тюрин əдісімен, карбонаттар құрамын газометриялық əдіспен анықтау, су сығындысын талдау (құрғақ 
қалдық, аниондардың құрамы). (СО32-, НСО3-, СI- , SO42-) жəне катиондар (Ca2+, Mg+, Na+, K+), Б.П. 
Мачигин əдісі бойынша фосфордың жылжымалы түрлері, жалын фотометрінде алмасатын калий 
жəне NPK анықталды. 

Топырақ рН төмендеуі деңгейінде (P ≤ 0,05) айтарлықтай айырмашылық бақылаумен 
салыстырғанда биологиялық өнімдердің əртүрлі комбинацияларымен өңделген барлық топырақ 
үлгілерінде тіркелді. Ең төменгі топырақ рН (7,95) Agro-mix 2% өңделген көшеттерде, содан кейін Agro-
mix 6% жəне Agro-mix 10% өңделген көшеттерде өлшенді (8.11 : 8.10). Бақылау мен Agrarka 1,5% 
арасында топырақ рН-де айтарлықтай (P > 0,05) айырмашылық табылған жоқ. 

Бақылаумен салыстырғанда биологиялық өнімнің əртүрлі комбинацияларымен өңделген 
топырақ үлгілерінде нитрат азотының мөлшерінің жоғарылау деңгейінде (P ≤ 0,05) айтарлықтай 
айырмашылық байқалды. Нитрат азотының максималды мөлшері (топырақта 6,953 мг·кг–1) Агромикс 
10% өңделген топырақта тіркелді. Сондай-ақ, жылжымалы фосфор мен азоттың максималды мөлшері 
Agro-mix 10% (73,27 : 695,61) жəне Agrarka 2,5% (82,3 : 730,98), ал минималды мəндері Эпин жəне 
бақылау комбинацияларында көрсетілген. Бақылаумен салыстырғанда биологиялық өнімнің əртүрлі 
комбинацияларымен өңделген топырақ үлгілерінде жылжымалы күкірт пен қарашірік мөлшерінің 
жоғарылау деңгейінде (P ≤ 0,05) айтарлықтай айырмашылық байқалды. Мысалы, Agro-mix 
құрамындағы жылжымалы күкірттің мөлшері 10% (8,31), ал Эпин 0,1% жəне бақылау 
комбинацияларында жылжымалы күкірттің мөлшері болмады. Қарашіріктің ең аз мөлшері Эпин 0,3% 
жəне бақылау комбинацияларында тіркелді. С. А. Кабанова жəне басқалардың 2018 жылы жүргізген 
зерттеулерінде, көшетжайдағы топырақтың қышқылдығы P. sylvestris-тің өсуі үшін ең жоғарғы мəнге ие 
болды – рН 7,28. [12, 54 б.]. Біздің зерттеулерімізде P. sylvestris үшін орташа рН 8,17±0,05 (1-кесте) 
көрсетті. 
 

1-кесте –Биологиялық препараттардың топырақ рН-ына, топырақтағы нитрат азотының, 
жылжымалы фосфордың, калий мен күкірттің, қарашірінді мөлшеріне əсері 
 

Өңдеу түрі pH 
NH3

- – N, 
мг/кг 

жылжымал
ыP, мг/кг 

жылжымалы 
K, мг/кг 

жылжымалы
S, мг/кг 

қарашірінді 
% 

Agro-mix 2% 7,95±0,07 4,47±0,78 46,63±5,93 642,79±24,65 3,06±1,86 5,41±0,14 

Agro-mix6% 8,11±0,04 3,70±0,18 54,64±0,98 623,29±20,22 1,25±0,04 5,01±0,19 

Agro-mix10% 8,10±0,03 6,53±0,19 73,27±5,51 695,61±16,76 8,31±1,14 4,83±0,19 

Agrarka 0,5% 8,16±0,09 3,97±0,69 53,31±1,81 628,25±8,60 2,89±2,45 4,95±0,11 

Agrarka 1,5% 8,19±0,03 3,07±0,27 63,27±4,12 643,22±11,96 1,27±0,02 4,84±0,25 

Agrarka 2,5% 8,20±0,02 3,83±0,49 82,30±1,21 730,98±14,92 1,17±0,05 5,16±0,14 

Эпин 0,1% 8,20±0,02 3,63±0,46 43,46±2,24 605,21±13,27 - 5,23±0,17 

Эпин 0,2% 8,28±0,04 4,70±0,5 46,35±2,24 590,53±4,28 1,97±0,80 4,91±0,31 

Эпин0,3% 8,33±0,13 3,97±0,75 44,90±2,87 592,19±26,53 1,93±0,44 4,62±0,12 

Бақылау 8,19±0,01 4,90±1,24 46,91±1,16 600,50±26,03 - 4,81±0,1 

Бақылаулар МЕСТ 13056.6-75 [13, 4 б.] бойынша жүргізілді: өсу энергиясы 7-ші, топырақтық 
өнгіштік 15-ші күні тіркелсе, зертханалық тəжірибелер 1 мың тұқымға жүргізілді. Зертханалық 
зерттеулер P. sylvestris L. тұқымының сапасын көрсетіп, тұқым сапасы туралы сертификат пен тұқым 
партиясының төлқұжаты жасалды. Зерттеу нəтижесі бойынша тұқым тазалығы 92%, зертханалық 
жағдайда өнгіштігі 91%, өну энергиясы 43,25% жəне 1000 тұқымның салмағы 29,8 г анықталды. 
«РОСТӨО» РМҚК САФ орман тұқымбағында ашық жерлерде жүргізілген зерттеулердің нəтижелері 
тұқымның өнуі мен өну энергиясы қолданылған биологиялық өнімдерге тікелей байланысты екенін 
көрсетеді (2-кесте).  

Тұқымның өнуі бойынша Agrarka 2,5% өңделген тұқымдар ең жоғары нəтиже көрсетті, олардың 
өнуі 91,2% құрады, бұл бақылау көрсеткіштерінен 13,7% артық. Дəл осындай дерлік нəтижені Agrarka 
1,5% көрсетті, бұл жағдайда тұқымның өнуі 90,7% құрады. Agro-mix 6%, Agro-mix 10%, Эпин 0,3% жəне 
Agro-mix 2% өңделген тұқымдар өнгіштігін 89,2%, 87,9%, 85,5% жəне 83,3% көрсетті, бұл бақылау 
көрсеткіштерінен жоғары. тиісінше 11,7%-ға, 10,4%-ға, 8%-ға жəне 5,8%-ға. Эпин 0,2%, Agrarka 0,5% 
жəне Эпин 0,1% тəжірибе нұсқалары бақылаудан 1,4%, 3,8% жəне 8,7% төмен. 

Өну энергиясы бойынша ең жоғары нəтиже Agrarka 2,5% – 67,8% өңделген тұқымдарда да 
байқалады, бұл бақылау көрсеткіштерінен 13,7% жоғары. Agrarka 0,5% жəне Эпин 0,1% қоспағанда, 
тəжірибелік дақылдар тұқымдарының өну энергиясына барлық дерлік қолданылатын препараттар оң 
əсер ететінін атап өткен жөн. Осылайша, зерттеулер нəтижесінде Agrarka 2,5%, Agrarka 1,5%, Agro-
mix 2%, Agro-mix 6%, Agro-mix 10% жəне Эпин 0,3% биологиялық препараттары ең жоғары оң нəтиже 
көрсеткені анықталды, тұқымның өнгіштігі жəне өну энергиясы сияқты көрсеткіштер бойынша (2-
суретте). 
 

2-кесте – Pinus sylvestris L. тұқымдарын биопрепараттар ерітінділерімен өңделгеннен кейін 
өскіндердің өну динамикасы. 
 

Өскіндерді 
санау, күн 

Сынақ нұсқалары, өнген тұқымдар саны 

Бақы
лау 

Agro
-mix 
2% 

Agro
-mix 
6 % 

Agro-
mix 

10 % 

Agrarka 
0.5 % 

Agrarka 
1.5 % 

Agrarka 
2.5 % 

Эпин 
0.1 % 

Эпин 
0.2 % 

Эпин 
0.3 % 

5-ші 7,2 8,7 9,4 7,0 6,8 8,5 9,0 6,5 7,1 8,2 

7-ші 54,1 60,5 66,0 56,2 50,5 62,9 67,8 51,3 59,4 63,7 

10- шы 60,9 82,3 86,5 62,0 64,3 86,6 88,3 64,0 69,7 70,8 

15-ші 77,5 83,3 89,2 87,9 73,7 90,7 91,2 68,8 76,1 85,5 
Өну 

энергиясы, % 
54,1 60,5 66,0 56,2 50,5 62,9 67,8 51,3 59,4 63,7 

Өнгіштігі, % 77,5 83,3 89,2 87,9 73,7 90,7 91,2 68,8 76,1 85,5 
Өніп 

шықпаған 
тұқымдар, % 

22,5 16,7 10,8 12,1 26,3 9,3 8,8 31,2 23,9 14,5 

 
Өсу стимуляторлары жақында танымал бола бастады, өйткені, орман мекемелерінің орман 

көшетжайлары немесе тұқымбақтарының көпшілігі қиын қаржылық-экономикалық жағдайда. Орман 
сеппелері мен тікпе көшеттерін өсіруде салыстырмалы түрде арзан биологиялық препараттарды 
пайдалану отырғызу материалдарының өнімділігін арттырудың жəне оның сапасын жақсартудың 
экономикалық жəне экологиялық тиімді əдісі болып табылады. Т. С. Устинова жəне С. С. Ченцов 
кəдімгі қарағай сеппелерін өсіруде Эпин-Экстра өсу стимуляторларын қолданған зерттеулерінде ең 
үлкен орташа арифметикалық ауытқу 0,025мл/100мл мөлшерлемесімен өңдегенде 18,3±0,198 тіркелді 
[14, 27 б.]. 

Біздің зерттеулерімізде 10 нұсқа келтірілген əр қайсысында 5-15 дейін қайталанумен жүргізілді. 
Біржылдық сеппе көшеттер сызғышпен, дəлдігі 0,1 см-ге дейін, тамыр мойнынан өркен ұшына дейін 
өлшенді [15, 9 б.]. P. sylvestris қарағай сеппелерінің өскін ұзындығы бойынша вариациалық (3-суретте) 
статистика нəтижелері бойынша ең жоғарғы арифметикалық орташа ауытқуы mах 3,75±0,45 «Agro-
MIX»-тің 0,5% мөлшерлемесінде байқалды. Ал арифметикалық орташа min 2,63±0,59 эпиннің 0,3% 
мөлшерлемесінде тіркелді. P. sylvestris сеппелерінің негізгі тамыр ұзындығы бойынша орташа 
квадраттық ауытқу max σ = 3.813 эпиннің 0,1% мөлшерлемесінде бақыланды. 

2-сурет – P.sylvestris сеппелерінің сынақ нұсқаларына қарай өну энергиясы, өнгіштік 
жəне өніп шықпаған тұқымдардың пайыздық көрсеткіштері 

 
Фотосинтез – тірі табиғаттағы ең маңызды процестердің бірі. Фотосинтез арқылы өсімдіктер күн 

сəулесінің энергиясын сіңіріп, жануарлардың қорек ретінде пайдаланатын органикалық қосылыстарын 
синтездеп, атмосфераны оттегімен толтырады, сол арқылы жер бетіндегі тіршіліктің сақталуы мен 
дамуы үшін қажетті жағдайларды қамтамасыз етеді. Фотосинтезге қатысатын ең негізгі заттардың бірі 
ол хлорофилл, сол себепті зерттелініп отырған P.sylvestris сеппелерінің қылқандарындағы осы 
пигменттің құрамдық пайызын анықтау да біздің зерттеулерімізді терең талдауға мүмкіндік береді. 
 

 
 

3-сурет– P. sylvestris сеппелерінің өскін жəне тамыр ұзындығы бойынша М±m көрсеткіштері 
 

Фотосинтез – тірі табиғаттағы ең маңызды процестердің бірі. Фотосинтез арқылы өсімдіктер күн 
сəулесінің энергиясын сіңіріп, жануарлардың қорек ретінде пайдаланатын органикалық қосылыстарын 
синтездеп, атмосфераны оттегімен толтырады, сол арқылы жер бетіндегі тіршіліктің сақталуы мен 
дамуы үшін қажетті жағдайларды қамтамасыз етеді. Фотосинтезге қатысатын ең негізгі заттардың бірі 
ол хлорофилл, сол себепті зерттелініп отырған P.sylvestris сеппелерінің қылқандарындағы осы 
пигменттің құрамдық пайызын анықтау да біздің зерттеулерімізді терең талдауға мүмкіндік береді. 

P. sylvestris L қылқандарында Chl a маусымдық өзгерістерін талдау негізгі үш кезеңді ажыратуға 
мүмкіндік береді. Бірінші кезең тамыздың ортасынан қыркүйектің ортасына дейін – Chl a көрсеткіштері 
ең жоғарғы деңгейде, екінші кезең қырқүйек айының ортасынан бастап мамыр айының бірінші 
декадасына дейін жалғасатын Chl a көрсеткіштері əлсіз, ал мамыр айының екінші жартысынан тамыз 
айының ортасына дейін тұрақты көрсеткіштер байқалады. P. sylvestris L қылқандарында Chl b 
маусымдық өзгерістері Chl a көрсеткіштеріне жақын өзгеретіндігі байқалған. Біздің зерттеу 
жұмыстарымыз тамыздың ортасынан қыркүйектің ортасына дейінгі алынған мəліметтерден өңделді (4-
суретте). Сеппелердің қылқандарында Chl a ең жоғары орташа мəндері «Agrarka» биологиялық 
препараттарының 2,5% өңдеуі кезінде 1,058±0,036 құрағандығы анықталса, Chl b мəліметтері 
бойынша бақылау нұсқаларында 0,458±0,130 тіркелді. 
 

 
 

4-сурет– P.sylvestris сеппелерінің қылқандарындағы хлорофилл а, b жəне  
каротиноидтардың М±m көрсеткіштері 

 
P.sylvestris сеппелерінің жер үсті жəне жер асты бөліктерінің биомассасы бойынша дисперсиялық 
ANOVA талдауы 3-кестеде келтірілді. Талдауда жер үсті бөлігінің биомассасында: Snedecor бойынша 
əсер ету дəрежесі – 0,0388; Фишер-Снедекор критерийі – 1,315; еркіндігі санаты – 9,69; нөлдік 
гипотеза қабылданбаған кездегі қателік ықтималдығы – 0,245 құрады. Ал жер асты бөлігінің 
биомассасын талдауда: Snedecor бойынша əсер ету дəрежесі – 0,062; Фишер-Снедекор критерийі – 
1,525; еркіндігі санаты – 9,70; нөлдік гипотеза қабылданбаған кездегі қателік ықтималдығы – 0,156 
анықталды. Екі жағдайда да факторлар айырмашылығы дəлелденбеді. 
 

3-кесте – P. sylvestris сеппелерінің жер үсті жəне жер асты бөліктерінің биомассасы бойынша 
дисперсиялық ANOVA талдауы 
 

Дисперсия 
Квадраттар 
жиынтығы 

Вариация 
бөлшегі 

Еркіндік 
санаты 

Орташа 
квадрат 

F – 
критерий 

P.sylvestris сеппелерінің жер үсті бөлігінің биомассасы 
Жалпы 1,030 1,0000 78 0,0132 

1,315 Нұсқалар 0,151 0,1464 9 0,0168 
Кез. факторлар  0,879 0,8536 69 0,0127 

P.sylvestris сеппелерінің жер асты бөлігінің биомассасы 
Жалпы 0,105 1,0000 79 0,0013 

1,525 Нұсқалар 0,017 0,1639 9 0,0019 
Кез. факторлар 0,088 0,8361 70 0,0013 

 
P. sylvestris сеппелерінің жер үсті жəне жер асты бөліктерінің биомассасы бойынша орташа 
факторлық айырмашылықты талдау барысында келесідей нəтижелер алынды «Agrarka» 6% жəне 
«Agro-MIX» 0,5 % мөлшерлемесінде ең аз маңызды айырмашылық НСР (5%) тіркелді. Талдау 
бойынша жер үсті биомассасында сынақтың орташа қателігі 0,040, ал жер асты биомассасында 0,013 

қателік тіркелді. 5-суретте эксперементтік мəліметтердің дисперсиалық талдауында жер үсті 
биомассасының ең жоғарғы көрсеткіші 1 нұсқада, яғни Agro-mix 2% мөлшерінде өңделген сынақтарда 
тіркелсе (5, а-суретте), жер асты биомассасының ең жоғарғы көрсеткіші 5 нұсқада, Agrarka 1,5% 
мөлшерінде өңделген сынақтарда тіркелді (5, b-суретте). Вариациялық талдауының нəтижесінде 
P.sylvestris сеппелерінің жер үсті бөліктерінің биомассасы бойынша ең жоғарғы М±m көрсеткіш 4-
нұсқада, яғни Agrarka 0,5% мөлшерлесесінде байқалды (5, с-суретте). Сеппелердің биіктігі бойынша 
массивті мəліметтердің вариациялық статистикасы бойынша эксцесс айырмашылықтарын талдануда 
4 жəне 8-нұсқаларда кері, ал қалған нұсқаларда оң көрсеткіштер тіркелген (5, d-суретте). 
 

  
a b 

  
c d 

5-сурет – P. sylvestris дисперсиялық жəне вариациялық талдау: а- жер үсті бөліктерінің биомассасы 
бойынша орташа факторлық айырмашылық; b – жер асты бөліктерінің биомассасы бойынша орташа 
факторлық айырмашылық; с – вариациялық талдау бойынша М±m көрсеткіштері (жер үсті бөліктерінің 

биомассасы); d – жер асты бөліктерінің биомассасы бойынша эксцесс айырмашылығы. 
 

Қорытынды. Қорытындылай келе, жүргізілген зерттеу нəтижелері мен талдаулары бойынша 
P.sylvestris сеппелерінің көшеттерін Аgro-mix – 2%, 6% жəне 10%; Аgrarka – 0,5%, 1,5% жəне 2,5%; 
Эпин – 0,1%, 0,2% жəне 0,3% мөлшерлемелерімен өңдегеннен кейін келесідей нəтижелер тіркелді: 

1) зерттеу нысаны өсіп жатқан топырақты жоғарыда келтірілген биопрепараттардың 
мөлшерлемесімен суарғаннан кейін, топырақтағы ең жоғарғы рН – 8,33±0,13 Эпин 0,3 % сынағының 
нұсқаларында, ал ең азы Agro-mix 2% рН – 7,95±0,07 тіркелді; 

2) Pinus sylvestris L. тұқымдарын биопрепараттар ерітінділерімен өңделгеннен кейін өскіндердің 
өну динамикасы бойынша: өну энергиясы ең жоғары Agrarka 2,5% – 67,8%, ал ең төмен көрсеткіш 
Agrarka 0,5% – 50,5% тіркелсе; өнгіштігі ең жоғары Agrarka 2,5% – 91,2%, ал ең төмен Эпин 0,1% – 
68,8% тіркелді.  

3) P. sylvestris сеппелерінің өскін жəне тамыр ұзындығы бойынша арифметикалық орташа 
ауытқулары мен қателіктері М±m бойынша: ең ұзын өскін Аgro-mix 0,5% – 3,75±0,45 см, ең қысқа өскін 
Эпин 0,3% – 2,63±0,59 см; ал ең ұзын тамыр Agrarka 10% – 10,6±1,05 см, ең қысқа тамыр 7,3±0,68 см 
Эпин 0,2% мөлшерлемесімен өнделген үлгілерде анықталды; 

4) P. sylvestris L. сеппелердің қылқандарында Chl a ең жоғары орташа мəндері Agrarka 2,5% 
мөлшерлемесімен өңдеуі кезінде 1,06±0,04 тіркелсе, Chl b мəліметтері бойынша бақылау 
нұсқаларында 0,46±0,13 тіркелді; ал ең төменгі Chl a – 0,52±0,16 бақылауда тіркелсе, Chl b да 
0,08±0,01 Эпин 0,1% мөлшерлерінде анықталды; 

5) P. sylvestris сеппелері биомассасының талдауында орташа факторлар айырмашылығы жер 
үсті бөліктерінің өлшемдерінде «Agrarka» 6% жəне «Agro-MIX» 0,5 % мөлшерлемесінде ең аз 
маңызды айырмашылық НСР (5%) тіркелді; дисперсиалық талдау бойынша жер үсті биомассасының 
ең жоғарғы көрсеткіші Agro-mix 2%, жер асты биомассасында Agrarka 1,5% мөлшерінде өңделген 

сынақтарда тіркелді. 
Келтірілген қорытындыларды түйіндей келе жүргізілген зерттеудің талдауы нəтижесінде ең 

тиімді жəне жоғары қорсеткіштер Agrarka 2,5% мөлшерлемесімен өңделген сеппелерде тіркелді.  
Кез келген биологиялық белсенді заттар сияқты, өсу реттегіштері өте мұқият өңдеуді қажет 

етеді. Бұл қосылыстардың артық дозалануы өте қауіпті, сіз күтілетін əсерді ғана емес, сонымен қатар 
дəл қарсы нəтижеге тап бола аласыз. Төмен жəне өте төмен концентрациядағы биологиялық белсенді 
заттардың көпшілігі өсу стимуляторларының рөлін атқарады, иммунитетті арттырады жəне жеміс 
беруді белсендіреді. Біздің зерттеу жұмысымыз екінші жылға жалғасын табады, сондықтан əлі толық 
қорытынды жасауға ерте. Бірнеше жыл жəне жанжақты факторлардың əсерін зерттей келе келешек 
басылымдарда бұл зерттеу жұмысының толық қорытындылары келтірілген мақала жазамыз деген 
сеніміміз мол. 
 

Зерттеу С. Сейфуллин атындағы ҚАТУ-дың қаржылық қолдауымен, № 2ВГФ/21 ішкі гранттық 
қаржыландыру шеңберінде жүргізілді. Жобаны жүзеге асыруға атсалысқан мекеме басшылары, жоба 
кеңесшілері мен жеке тұлғаларға алғыс білдіреміз. 

The studies were conducted to identify the influence of the timing of litter manure application in 
conjunction with mineral fertilizers and planting density on the duration of potato development phases and 
plant height. The experiments were laid by a systematic method with a tiered arrangement of variants in the 
experiment, the repetition is 3-fold. Research methods: descriptive method and methods of field 
experiments. Phenological observations in experiments have shown that the doses of mineral fertilizers and 
the timing of manure application have some effect on the phases of potato plant development and plant 
growth. The lowest plants were obtained in variants without manure application and its application in winter 


